
ҚЎҚОНДАН ТОПИЛГАН ҚАДИМИЙ ТЕПАҚЎРҒОН 

АРХЕОЛОГИК ЁДГОРЛИГИНИ ЎРГАНИЛИШ ТАРИХИДАН 

 

Шодиева Гулруҳ Султановна 

Қўқон давлат музей қўриқхонаси 

Тепақўрғон археологик ёдгорлиги филиал мудири. 

 

Аннотация: Мақолада Қўқон марказидан топилган қадимий антик 

даврга оид ѐдгорлик топилгани ва унинг қазилма ишлари жараѐни хақида сўз 

юритилган. 

Annotation: The article talks about the discovery of a monument of ancient 

antiquity found in the center of Khokand and the process of its excavation. 

Фарғона вилояти Қўқон шаҳри марказидаги Тепақўрғон археологик 

ѐдгорлигида тадқиқот ишлари олиб борилган. Қадимий шаҳарнинг жануби-

шарқий қисмида ярим айлана кўринишидаги бурж ва 2 қаторли мудофаа 

девори мавжудлиги, шунингдек, шимолий томонда 7 метр баландликда 

сақланган мудофаа девори аниқланган. 

Аслида 2008-2011 йилларда Қўқон шаҳрида Тепақўрғон археологик 

ѐдгорлиги аниқланган ва бу ерда экпедиция ишлари бошланган. Бу Қўқон 

шаҳрининг қадимий ѐшини аниқлаш ва уни олиб борилган қазилма ишлар 

натижасида топилган фактларга асосланиш мақсад қилиб олинган эди.  

Қадимий археологик ѐдгорлик катта бир қадимиш шаҳар бўлиб, унинг 

мудофаа девори ва ахоли яшайдиган қисми шаҳристон ва хукмдорнинг арки 

қазилди.  

Қазилма ишлари натижасида шаҳарда  эрамиздан аввалги биринчи 

асрдан бошлаб ахоли яшаганлиги аниқланди. Бундан ташқари, шаҳар арки 

айлана шаклида бўлганлиги, баландлиги ўз даврида 10 метр, хозир 7 метр 

бўлганлиги аниқланди. Аркнинг пол қисмига хали етиб борилгани йўқ.  

2022 йилдан бошлаб айрим сабабларга кўра қолдирилган экспедиция 

ишлари яна қайта бошланди. Қўқон шаҳри туризм пойтахти сифатида ўз 

қадимийли билан ҳам асосли эканлигига ушбу ѐдгорлик далолат беради. 2011 

йилда очилган қадимий шаҳарниннг мудофаа девори бурж билан безатилган. 

Шаҳарнинг ғарбий томониданги мудафаа девори анча баландроқ, 7 метрдан 

ортиқ. Гофралар билан безатилган мудофаа девори Қўқон шаҳарсозлигининг 

қадимий намунаси хисобланади. Гофралар шаҳарсозликнинг ноѐб кўриниши 

бўлиб, у чет тарафдан келган зарбни камайтиришга хизмат қилган. 

Шаҳар катта платформа устига қурилганлиги учун қазилма ишлари хали 

остки қисмга етиб борилмади. Пахсадан қилинган деворда ғишлар хам 

ажралиб чиқмоқда. 

Қўқон шаҳридан топилган қадимий шаҳарнинг ѐши таҳминан милоддан 

аввалги биринчи асрдан милодий 7 асргача деб айтилмоқда олимлар 

томонидан. Шаҳар харобаларидан антиқ давр, ўрта аср, сўнгги ўрта асрларга 

оид сопол буюмлар ҳам топилди.  Ангопли саполлар кўплаб топилган.  

Мудофаа деворининг  кенглиги тўрт метр, пахса ва пишган ғиштлар 

ишлатилган. Иншоатдан кейинги даврда қабристон сифатида 

фойдаланилганлиги аниқланди. Қабрлардан топилган фактлар қандайдир 

фожеа сабабли дафн этилган майитлар топилди.  

Фарғонанинг жанубий қисмида Олой тизмаларидан Сўҳ дарѐси Қўқон 

микроазисини шакллантирганлиги ушбу ѐдгорлик натижасида аниқланди. 

Милоддан аввалги саккизинчи-еттинчи асрларда бу ердаги унумдор ерларда 

деҳқончилик ривожланганлигидан далолат беради. 2008-2011 йилларда 

А.Анорбоев ушбу шаҳарда олиб борган илмий экспедицияси бу қадимий 

шаҳарнинг агроирригация маданий қатламини очиб, Қўқон шаҳридаги 

қадимий археологик ѐдгорликни дунѐга маълум қилди.  

Фойдаланилган адабиѐтлар рўйхати. 

